
 ᖃᓄᐃᓕᖓᓂᐅᔪᓂᒃ ᐅᖃᐅᓯᖃᕐᑐᐃᑦ ᓄᓇᖃᕐᖄᓯᔪᐃᑦ ᐱᐊᕋᖏᑦᑕ ᑎᒍᔭᐅᓯᒪᓂᖏᓐᓂᒃ 
 

ᑲᓇᑕᓕᒫᒥ ᓄᓇᖃᕐᖄᓯᒪᔪᐃᑦ ᑲᑎᒪᔨᖏᑦ ᐃᕐᓂᓱᑦᓰᓂᕐᒧᑦ (NCIM) ᓲᖑᔪᒥᒃ ᓈᒻᒪᑦᓴᖏᒻᒪᕆᑉᐳᑦ ᐱᒍᑦᔭᐅᓗᐊᕐᓯᒪᔪᓂᒃ 

ᓄᓇᖃᕐᖄᓯᒪᔪᑦ ᐱᐊᕋᖏᓐᓂᒃ ᐃᓅᕋᑖᑦᑐᓂᒃ ᐱᐊᕋᐃᓪᓗ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐱᒍᑦᔨᓂᐅᒋᐊᓕᓐᓂᒃ ᑲᓇᑕᓕᒫᒥ 

ᐃᓅᖃᑎᒋᔭᕗᓐᓄᑦ. ᐅᓪᓗᒥ, ᐱᐊᕋᐃᑦ ᐊᒥᓲᓂᕐᓴᐅᓕᕐᐳᑦ ᑲᒪᒋᔭᐅᔪᐃᑦ ᐊᓪᓓᑦ ᐃᓕᓴᕕᒻᒧᑦ 

ᐊᐅᓪᓚᐅᑦᔭᐅᖃᑦᑕᓚᐅᕐᓂᖏᓐᓂᑦ.1 ᐃᓱᒪᓯᐅᕐᑕᐅᒐᑎᒃ ᐱᐊᕋᐃᑦ ᐃᓅᕋᑖᕐᓂᑯᐃᓪᓗ ᑎᒍᔭᐅᖃᑦᑕᒪᑕ 

ᐊᖓᔪᕐᖄᖏᓐᓂᑦ-ᐊᑑᑎᔭᐅᓯᒪᔪᓂᑦ ᐊᒻᒪᓗ ᐅᓪᓗᒥ-ᐊᑑᑎᑎᑦᓯᕗᑦ ᖁᐊᕐᓵᓇᕐᑐᒥᒃ ᐊᖓᔪᕐᖄᖑᔪᓄᑦ 

ᐱᐊᕋᕐᑖᓯᒪᔪᓄᑦ, ᐱᐊᕋᐃᑦ, ᐃᓚᒋᔭᖏᓪᓗ ᓱᕐᕋᑕᐅᓯᒪᓕᕐᐳᑦ ᑭᖑᕚᕇᑉᐸᓪᓕᐅᔪᓄᑦ ᑎᑭᐅᑎᑦᓱᑎᒃ.  

 

NCIM-ᑯᑦ ᐃᓕᑕᕐᓯᕗᑦ ᐱᒍᑦᔭᐅᓗᐊᕐᓯᒪᓂᕐᒧᑦ ᓄᓇᖃᕐᖄᓯᒪᔪᑦ ᐱᐊᕋᖏᑦ ᐱᐊᕋᐃᑦ ᓴᐳᒻᒥᔭᐅᓂᒃᓴᖏᓐᓄᑦ 

ᐱᓇᓱᐊᕐᓂᐅᔪᑦ ᐱᓗᐊᕐᑎᑕᐅᑦᓱᑎᒃ ᖃᓪᓗᓈᑦ ᐱᐅᓯᖏᓐᓄᑦ ᑕᒪᓐᓇ ᐊᑑᑎᔪᓐᓇᑎᓐᓇᒍ ᓄᓇᖃᕐᖄᓯᒪᔪᑦ 

ᐃᓚᒌᓐᓂᖏᓐᓄᑦ ᓵᖕᖓᔭᐅᒋᐊᖃᖃᑦᑕᑐᓄᑦ ᐊᑑᑎᔭᐅᕙᑉᐳᖅ ᐃᓅᖃᑎᑦᓴᔭᖃᖕᖏᓐᓂᒧᑦ 

ᐱᐅᓯᕐᑖᕐᑎᑦᓯᒐᓱᐊᕐᓂᒧᓪᓗ.2 ᑮᓇᐅᔭᖃᕐᑎᑕᐅᓃᑦ ᐱᐊᕋᐃᑦ ᓴᐳᒻᒥᔭᐅᓂᖏᓐᓄᑦ ᐱᓇᓱᐊᕐᓃᑦ ᐃᑲᔪᕐᑐᒪᑕ 

ᐃᑯᓪᓚᐅᒥᑎᑦᓯᒐᓱᐊᕐᓱᑎᒃ ᐱᒍᑦᔨᒐᓱᓗᐊᕐᑐᓂᒃ ᑕᒪᓐᓇ ᓄᕐᖃᕆᐊᖃᓕᕐᑐᖅ.3 ᑕᒪᑦᓱᒥᖓ ᐊᖏᖏᒻᒪᕆᒃᐳᖑᑦ ᐱᐊᕋᐃᑦ 

ᐃᓅᓕᕐᑎᓪᓗᒋᑦ ᑎᒍᔭᐅᖃᑦᑕᓂᖏᑦ ᐊᑐᕐᑕᐅᒐᔭᕐᐳᖅ ᑭᓯᐊᓂ ᕆᐊᖃᓪᓚᕆᒃᐸᑕ, ᐊᒻᒪᓗ ᑌᒣᑦᑐᒦᑦᑐᐃᑦ, ᐃᓚᒌᑦ 

ᐅᕝᕙᓗ ᓄᓇᓖᑦ ᐅᐸᒃᑕᐅᔪᐃᑦ ᑲᒪᒋᔭᐅᖄᖃᑦᑕᕆᐊᖃᕐᐳᑦ ᓯᕗᓪᓕᐅᑦᔭᐅᓗᑎᒃ.  

 

NCIM-ᑯᑦ ᐱᑐᑦᓯᒪᕗᑦ ᐱᐊᕋᕐᓄᑦ ᐃᓱᒫᓗᓇᕐᑐᓄᑦ ᐃᓅᓕᕐᑐᓄᑦ ᐃᓱᒪᒃᑯᑦ ᖃᓄᐃᖏᑦᓯᐊᕐᓂᓕᕆᔨᓄᑦ ᐊᒻᒪᓗ 

ᐅᐃᕆᓯᒪᓂᕐᒧᑦ ᐃᓱᐃᓗᑕᖃᕐᑐᓄᑦ, ᓇᓪᓕᒋᐅᑎᖏᑦᑐᓄᑦ, ᐊᓈᓇᒥᓐᓂᑦ ᐊᒫᒪᑦᑎᑕᐅᖃᔭᖏᑦᑐᓄᑦ.4 ᑕᒪᒃᑯᐊ 

ᐃᓱᐃᓗᑌᑦ ᓄᐃᓲᖑᒻᒪᑕ ᐊᕕᑎᑕᐅᓯᒪᔪᓄᑦ ᐊᖓᔪᕐᖄᕆᔭᐅᔪᓄᑦ ᐱᐊᕋᕐᑖᑐᓄᑦ ᐱᐊᕋᐃᑦ ᓴᐳᒻᒥᔭᐅᓂᖏᓐᓄᑦ 

ᐱᒍᑦᔨᓂᕐᒧᑦ ᐊᒻᒪᓗ ᑎᒥᒥᒍᑦ ᖃᓄᐃᒍᑎᖃᕐᑐᓄᑦ ᓄᓇᖃᕐᖄᓯᒪᔪᓄᑦ. ᒫᓐᓇᓯᐅᑎᓄᑦ ᐅᕝᕙᓗ ᐊᕐᓵᑕᐅᓯᒪᓪᓚᕆᓕᕐᑐᓄᑦ 

ᐱᐊᕋᕗᑦ ᐃᓅᓕᕋᑖᖑᔪᓪᓗ ᓄᓇᓕᑦᑎᓐᓂᑦ ᐊᐅᓪᓚᑎᑕᐅᖃᑦᑕᒪᑕ ᓄᓇᖃᕐᖄᓯᒪᔪᓂᑦ 

ᓂᕆᐅᓐᓂᓴᖃᕈᓐᓀᑎᑕᐅᑦᓯᐊᓱᑎᒃ ᐊᒻᒪᓗ ᑲᕙᕐᓇᑐᒨᕐᑎᑦᓯᑦᓱᑎᒃ ᖃᐅᑕᒫᑦ ᐃᓂᕐᑎᕆᒋᐊᖃᓲᖑᕗᒍᑦ.  

 

NCIM-ᑯᑦ ᓇᓗᓀᕐᓯᓯᒪᕗᑦ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔩᑦ ᖃᐅᔨᒪᑦᓯᐊᕐᓂᖏᓐᓂᒃ ᐱᓇᓱᐊᖃᑎᖃᕈᓐᓇᓯᐊᕐᓱᑎᓪᓗ 

ᐱᐅᓯᑐᖃᕐᓄᑦ ᐊᑦᑕᓇᖏᑦᑐᓂᒃ ᖃᓄᐃᖏᑦᓯᐊᕐᓂᒧᑦ ᑲᒪᓗᑎᒃ ᐱᒍᑦᔨᓗᑎᓪᓗ.  ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔩᑦ 

ᐱᓇᓱᖃᑎᖃᓲᖑᕗᑦ ᖃᓄᐃᖏᑦᓯᐊᕐᓂᒧᑦ ᑲᒪᔨᐅᔪᓂᒃ ᐱᔪᓐᓇᓯᐊᕐᑐᓂᒃ, ᐃᓱᒪᒃᑯᑦ ᖃᓄᐃᖏᑦᓯᐊᕐᑐᓂᒃ 

ᐅᐃᕆᓯᒪᔪᓄᓪᓗ ᐱᓇᓱᐊᕐᑎᐅᓲᓂᒃ, ᐃᓄᓕᕆᔨᓂᒃ, ᐃᓚᒌᓄᑦ ᐃᕐᖃᑐᕐᑕᐅᒋᐊᓕᓐᓄᑦ, ᐊᖓᔪᕐᖄᖑᔪᓄᑦ 

ᖃᓄᖏᑦᓯᐊᕐᓂᒧᑦ ᐱᓇᓱᐊᕐᓂᐅᔪᓄᑦ, ᐃᓪᓗᖃᕐᓂᓄᑦ ᕿᒫᕕᒻᒥᓗ ᐱᓇᓱᐊᕐᑎᐅᔪᓄᑦ, ᐃᑲᔪᕐᓂᕐᒥᒃ ᐱᓇᓱᐊᕐᑎᐅᔪᓄᑦ 

ᐃᓚᒌᓄᑦ ᐱᓂᕐᓗᑌᓕᑎᑦᓯᒐᓱᐊᕐᓂᒧᑦ.  

 

NCIM-ᑯᑦ ᐅᖃᕐᓯᒪᕗᑦ ᐃᓚᒌᓂᒃ ᖃᓄᐃᖏᑦᓯᐊᕐᓂᒧᑦ ᐱᓇᓱᐊᕈᒪᑦᓱᑎᒃ ᐱᐅᓯᑐᖃᒃᑯᑦ-ᐃᕐᓂᓱᑦᓰᖃᑦᑕᓂᕐᒥᒃ 

ᑲᒪᒍᓐᓇᑐᓂᒃ ᐱᐊᕋᑦᓴᓕᓐᓂᒃ ᐃᓂᒃᓴᐅᒍᓐᓇᑐᓂᒃ ᐃᓚᒋᔭᖏᓐᓄᓪᓗ ᑕᒪᓐᓇ ᑲᒪᒋᒍᓐᓇᕋᔭᕐᑕᕗᑦ ᓚᑦᓱᑎᒃ. 

ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔩᑦ, ᐱᓇᓱᐊᖃᑦᑕᐳᒍᑦ ᐃᓱᐊᕐᓯᐅᒥᑎᑦᓯᒐᓱᐊᕐᓱᑕ ᓄᓇᖃᕐᖄᕐᓯᒪᔪᐃᑦ ᐃᓅᓯᖏᓐᓂᒃ, 

ᐃᓚᒌᓐᓂᖏᓐᓂᒃ, ᐊᒻᒪᓗ ᓄᓇᓕᒋᔭᖏᓐᓂᒃ. 

 
  



   
 

3 
 

ᐃᒣᓕᒋᐊᖁᔨᓂᐅᔪᐃᑦ  

1. NCIM-ᑯᑦ ᐃᑲᔪᕐᓗᑎᒃ ᑲᓇᑕᐅᑉ ᑲᕙᒪᒃᑯᖏᓐᓂᒃ ᓴᐳᑦᔨᒪᓂᕐᒥᒃ ᐃᓅᓕᕋᑖᕐᑐᐃᑦ ᓴᐳᒻᒥᔭᐅᖁᓪᓗᒋᑦ ᐱᐊᕋᐃᓪᓗ 

ᐱᒍᑦᔭᐅᓂᖏᑦ-ᓴᐳᒻᒥᔭᐅᖁᓪᓗᒋᑦ ᑕᒪᑦᓱᒥᖓ ᐱᓇᓱᐊᕐᓂᖃᖁᓪᓗᒋᑦ ᒪᓕᒐᖃᕐᓗᑎᒃ. ᑕᒪᓐᓇ ᓴᖑᑎᑦᓯᓂᖅ 

ᐃᓕᑕᕐᓯᓂᐅᖁᓪᓗᒍ ᓄᓇᖃᕐᖄᓯᒪᔪᐃᑦ ᐱᔪᓐᓇᐅᑎᖏᓐᓂᒃ ᐱᐅᓯᕐᒥᑦᑎᒍᑦ ᐱᓇᓱᐊᕐᓂᖏᓐᓂᒃ, ᓴᐳᒻᒥᓂᕐᒥᒃ-

ᑐᖕᖓᕕᖃᕐᓗᑎᒃ, ᑭᖕᖒᒪᒃᓯᔪᐃᑦ-ᖃᓄᐃᖏᑦᓯᐊᕐᓂᒃᑯᑦ ᐊᒻᒪᓗ ᐃᓄᓕᕆᓂᒃᑯᑦ ᐱᒍᑦᔨᓂᕐᒥᒃ ᐱᓇᓱᐊᕐᓗᑎᒃ.  

 

2. NCIM-ᑯᑦ ᑲᕙᒪᑐᖃᒃᑯᓐᓂᒃ ᐅᖃᐅᑦᔨᒋᐊᖃᕐᖁᑦ, ᓄᓇᓕᓐᓂ ᐊᒡᒍᑐᕐᓯᒪᔪᓂᒃ, ᓄᓇᓕᕐᔪᐊᖑᔪᓂᓗ, ᖃᓄᐃᖏᑦᓯᐊᕐᓂᒧᑦ 

ᐱᓇᓱᐊᕐᕕᐅᔪᑦ ᐊᖓᔪᕐᖄᖏᓐᓂᒃ ᑎᒍᓯᑐᐃᓐᓇᖃᑦᑕᓂᕐᒥᒃ ᓄᕐᖃᐅᑦᔨᖁᓗᒋᑦ. ᐃᒫᖔᕐᓕ, ᐱᒋᐊᕐᑎᑦᓯᖁᔨᕗᒍᑦ 

ᓈᒻᒪᓈᕐᓯᒪᔪᓂᒃ, ᐋᕐᕿᒋᐊᕈᓐᓇᑐᓂᒃ, ᑮᓇᐅᔭᖃᕐᑎᑦᓯᒍᓐᓇᑐᓂᒃ ᐃᓱᐊᕐᓯᒋᐊᕈᑎᒃᓴᒧᑦ ᑕᑯᓐᓇᑐᓂᒃ ᓄᓇᖃᕐᖄᓯᒪᔪᓂᒃ 

ᐃᓚᒌᖑᔪᓂᒃ ᖃᓄᐃᖏᑦᓯᐊᕐᑎᑦᓯᒐᓱᐊᕐᑐᓂᒃ, ᐃᓪᓗᖃᕐᑎᑦᓯᑦᓯᐊᕐᓂᒥᒃ, ᐊᔪᕐᓴᕈᓐᓀᑎᑦᓯᓂᕐᒥᒃ, ᐃᓱᒪᒃᑯᑦ 

ᖃᓄᐃᖏᑦᓯᐊᕐᓂᒥᒃ ᐃᑲᔪᕐᑐᑐᓂᒃ, ᐊᒻᒪᓗ ᐃᓕᓐᓂᐊᕐᓂᒧᑦ.  

 

3. NCIM-ᑯᑦ ᐱᓇᓱᐊᖁᔨᕗᑦ ᐱᐊᕋᐃᑦ ᓴᐳᒻᒥᔭᐅᓂᒃᓴᖏᓐᓂᒃ ᐱᒍᑦᔨᓂᒃᑯᑦ ᐃᓅᖃᑎᑦᓴᔭᕆᖕᖏᑕᓂᒃ ᓇᕐᕈᓂᐅᖏᑦᑐᒥᒃ 

ᐱᓇᓱᕝᕕᑕᖃᖁᓪᓗᒍ ᑕᒪᒃᑯᓄᖓ. ᐱᓇᓱᕝᕕᐅᔪᐃᑦ ᐊᐅᓚᑕᐅᑦᓯᐊᕆᐊᖃᕐᐳᑦ ᐱᓇᓱᑦᑎᖏᓪᓗ ᐱᐅᓯᐅᔪᓄᑦ 

ᐊᑦᑕᓇᖏᑦᑐᒥᒃ ᐃᓕᓐᓂᐊᓯᒪᔪᓂᒃ ᓄᓇᖃᕐᖄᓯᒪᔪᓂᒃ ᐱᓇᓱᖃᑎᖃᖃᑦᑕᓚᖓᒻᒪᑕ ᐃᓚᒌᖑᔪᓂᒃ, ᐱᓗᐊᕐᑐᒥᒃ 

ᐱᓇᓱᓚᐅᕐᑎᓐᓇᒋᑦ ᐱᐊᕋᑦᓴᓕᓐᓂᒃ.  

 

4. NCIM-ᑯᑦ ᐱᓇᓱᐊᖁᔨᕗᑦ ᐃᓕᓴᕐᕕᐅᔪᓕᒫᑦ ᐃᓅᖃᑎᒃᓴᔭᕆᖕᖏᑕᒥᒃ ᓇᕐᕈᒋᐊᖃᖏᓐᓂᒥᒃ ᐱᐊᕋᐃᑦ 

ᐃᓕᓴᕐᑎᑕᐅᓂᖏᑦ ᓴᐳᒻᒥᔭᐅᖁᓪᓗᒋᑦ ᐱᔪᓐᓇᓯᐊᕐᑐᐃᓪᓗ ᐱᓇᓱᐊᖃᑎᒌᒍᓐᓇᖁᓪᓗᒋᑦ ᐱᐅᓯᐅᔪᑦ ᐊᑦᑕᓇᕐᑐᒦᖁᓇᒋᑦ 

ᐊᐅᓚᑦᓯᓂᐅᔪᒃᑯᑦ, ᐱᓇᓱᑦᑎᑎᒍᑦ, ᐃᓕᓴᕐᑎᓄᓪᓗ ᐱᓇᓱᐊᕐᑎᑕᐅᔪᓄᑦ ᐱᓇᓱᒐᑦᓴᐅᔪᑎᒍᑦ.  

 

5. NCIM-ᑯᑦ ᐱᓇᓱᐊᖁᔨᕗᑦ ᑲᓇᑕᒥᐅᓕᒫᓂᒃ ᓄᓇᖃᕐᖄᓯᒪᔪᓂᒡᓗ ᐱᓇᓱᕝᕕᐅᔪᓄᑦ ᐱᐊᕋᐃᑦ ᓴᐳᒻᒥᔭᐅᖁᓪᓗᒋᑦ 

ᐃᓕᑕᕆᔭᐅᒪᓗᑎᒃ ᐃᓅᓕᕐᕕᖏᑦ ᓇᓪᓕᐅᓐᓂᓯᐅᕐᑕᐅᖃᑦᑕᓗᑎᒃ ᓄᓇᖃᕐᖄᓯᒪᔪᓪᓗ ᖃᐅᔨᒪᓂᖏᑦ ᐱᐊᕋᒃᓴᓕᓐᓂᒃ, 

ᐃᕐᓂᓱᑦᓰᓂᕐᒥᒃ, ᐱᐊᕋᕐᑖᕐᓯᒪᓕᕐᓗᓂᓗ ᒪᒥᑉᐸᓪᓕᐊᓂᕐᒥᒃ. ᐅᐱᒋᖃᑦᑕᓗᒋᑦ ᐱᐊᕋᕐᑖᓯᒪᔪᐃᑦ ᐊᖓᔪᕐᖄᖏᑦ ᐊᒻᒪᓗ 

ᐱᐊᕋᖃᓕᕐᓂᒧᑦ ᑭᖕᖒᒪᒋᔭᖏᑦ ᐃᓚᒋᔭᐅᑎᓪᓗᒋᑦ ᐱᒍᑦᔨᓂᐅᔪᑦ-ᑐᖕᖓᕕᖃᕐᑎᓪᓗᒋᑦ ᓴᐳᒻᒥᓯᐊᕐᓂᐅᔪᓂᒃ. 

ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔩᑦ ᑕᒪᒃᑯᓂᖓ ᖃᐅᔨᒪᒻᒪᑕ ᐊᒻᒪᓗ ᐱᒍᑦᔨᓂᖏᑦ ᐃᓚᒋᔭᐅᒋᐊᖃᕐᓱᑎᒃ 

ᖃᓄᐃᖏᑦᓯᐊᕐᓂᓕᕆᔨᒃᑯᓐᓄᑦ ᐃᓄᓕᕆᔨᐅᔪᓄᓪᓗ ᐱᒍᑦᔨᖃᑎᖃᕐᓗᑎᒃ ᓄᓇᖃᕐᖄᓯᒪᔪᓂᒃ ᓄᓇᓕᓐᓂ. 

